
Visado pol -a censura militar 

E D I T O R I A S 

P i l a d a pra os nosos mozos 

Un ouservador que en calqueira rúa de cidadc galega olle o paso 
dun cento de mozos, sinte unha impresión íristeira: neles non hai 
cousa que faga maxinar na Terra —nen tan siquera o cráseco pucho 
de lá, que val oito reas e que é un eisempro de comodidade e de dis-
crezón— nen que faga lembrar a Europa. Os nosos rapaces fárdanse 
a tenor dunha moda provincián —provinza en calesqueira estado do 
mundo— que sempre leva dez anos de retraso. 

O leitor que teña percorrido a Europa non pode esquecer os crá-
secos casquetes dos escolares da Franza, os cobretestas dos estu-
dantes a lsac iáns , as gorras dos estudantes de Ñapóles , etc.: a xu-
ventude refrexa sempre o caráiter máis ledo do scu país , e cando 
non, veste a un xeito internazonal xa consagrado: pantalón golf, 
meias escocesas, suéter ou o mono azul dos obreiros de todo o 
mundo. O rapaz tristeiro e anacróneco da gabardina e o sombreiro 
cincento e a cravata azul con pingas brancas, ao que aludíu algunha 
vegada o ilustre autor de Mitteleuropa, c un espécimen que vai moi 
ben en Guadalajara ou en Patencia, pro que n ó s , por esta razón tan 
simpres do ben parecer, non quixeramos olíalo entre os nosos. O 
bón rapaz galego debe mostrar no intre de olíalo que c galego e que 
xoga no horario da Europa dos nosos tempos. 

Educazón 

Afondemos un pouco máis : nosa mocedade ten de educarse pra 
convivir na nova Europa. Debe adeprender l íngoas eistranxeiras, 
debe lér os millores xornaes do mundo, debe estar ao tanto do que 
se pasa na gran políteca das nosas xerazóns; c tristeiro ollar como a 
nosa xuventude cisma nos xornaes madri leños máis estúpidos ou 
na emprensa galega máis anodina, e se manten ao marxen das boas 
pubr icazóns da Qaliza, de Par ís , de Londres, de Berlín ou de Roma. 
Mágoa, conturba, afunde ollar ainda aos nosos mozos berrando en 
troques de falar, suxando-o todo de papéis rotos e colillas, bébedos , 
inferiormente bébedos , non poucas vegadas perpetuando —-maxina-
mos en Compostela— un seudoí ipismo que aflixe e denigra. 

Os universitarios 

Afondemos ainda un pouco máis : procuremos aos nosos univer
sitarios. É verdade que se ten adiantado moito: as bibriotecas de 
Facultade, a arela de es íudo, a normalidade docente, a maor sensi-
bilidade que se percebe en xeral ñas nosas aulas, énchenos de or-
gulo. Pro non abonda. Ñ a s devanditas bibriotecas percébense l agóas 
que os rapaces deberían estimular que se cobrisen, fallan traballos de 
invest igazón en col dos nosos probremas, son moi poneos os que 
sinten a sagra cobiza de conquerir cá tedras pra o día de mañán 
refacer a o rga izazón , anticuada e infecunda, da nosa Universídade. 

Os que máis, atinxiron unha ausiliaría ou unha axudantía c ncla es
morecen como si todo o íivesen conquerido xa, como si estes postos 
de dependenza fosen algo máis que un paso pra írunfos maores. 
E o tráxico c que uestes postos traballa un elevadísimo tanto por 
cento de investigadores con posibiiidade certa de seré efeitivos cadei-
rádegos dos máis brilantes, categorizados e fecundos, 

A falla de inquietús investigadoras percébese ben no Seminario 
de Estudos Galegos. Todol-os universitarios teñen ciquí un posto de 
traballo: en meicina, en estadísteca, en cenzas soc iás , en estudos xu-
rídecos, en análeses , etc., etc. E o certo é que por deixar valdeiros 
estes postos o S. E. G. non sae do seu roteiro arqueolóxeco e fol-
klóreco, lumioso, prestixiado pol-as gabanzas de todo o mundo inte-
leitual, pro que, pol-a nosa culpa, non se multiprica noutros moitos 
vieiros que a cultura galega percisa. 

Agardemos que a presidenza do Seminario, vacante pol-a morte 
do mestre Cabeza de León, sexa coberta por un verdadeiro centífeco 
e patriota pra que, mantendo o esprito nazonal que sempre aletexóu 
naquele casal, impulse as labouras seminar ís tecas no limpo roteiro 
de ratificar as non moi decididas vocazóns dos nosos mozos. 

O senso a p o s t ó l e c o 

Por que fallan verdadeiras vocazóns nos nosos universitarios: es-
tudan unha facultade como poderían estudar outra calqueira e non 
habendo unha tutoría docente capaz, rematan os seus estudos xa con 
vountade de abandoalos. Xurde deiquí o maestro que odia a escola e 
cobiza se ré abogado, o abogado novelista, o médeco picapreitos. 
Son moi poneos os que se van á s suas vilas a eisercer a profesión 
con verdadeiro senso apos tó leco : o abogado co ensoñó de restabre-
cer a xustiza entre os seus, o médeco co-a cobiza de hixienizar e 
mellorar a vida labrega, o a rqueólogo co-a arela de historiar a sua 
bisbarra, o escolante co orgulo de culturizar a sua freigresía. 

No fondo, en todas estas m á g o a s , falla de concenza nazonal. 
Poña nosa xuventude por enriba de todal-as preocupazóns a ilusión 
de facer de Qaliza o país máis fermoso e feliz do mundo, e a crenza 
na sua capacidade pra conqueril-o, e vountade e costanza no esfor
zó , un esforzó ben pequeño, e Qaliza entraría no camiño da sua de-
fiñitiva res taurazón. 

N A C I O N A L I S M O G A L E G O 

m 

OS O B J E T I V O S 

Temos dito que o nacionalismo galego proponse a reoostitución 
espirtual, políteca e económica de Graiiza; 

Entendemos por reoostitución espirtual, a da persoalidade, 
trascendental, tradicional, autóctona, engebre, de Galiza; a volta á 
tradioión auténtica galega, detida no seu desenrolo, a sua restau
ración e revitalización, non coma unha recuada a un punto morto 
da historia, senón com' arranque de toda nova creación, que ha 
ser feita asegún o noso genio peculiar, pol-a esppntaneidade do 
noso pobo restituido ao seu ser engebre, a reconquista de Galiza 
pol-a sua y-alma eterna. 

En suma: a regaleguización de Galiza. 
Por iso dixemos que o nacionalismo galego era unha restau

ración, que tina que ter, pra ser verdadeiro, un senso tradicional, 
e que se podía traducir adecuadamente pol-a verba engebrismo. 

Hai un senso bastardeado da verba engebrismo que compre 
desbotar. Ainda hai gente que pensa que o engebrismo é o lacón 
con grelos, o vino do Bibeiro, as cirolas e monteira, o «¡ey carba-
lleira, arde o eixe!», a troulada e os contos porcos. E non ó nada 
d' iso. 

Craro que teñen a sua importancia e deben ser conservados no 
posíbele, a cocina propia d' un país, o vestido tradicional, as festas 
e os geitos indígenas d' esteriorizar a ledicia, os vellos costumes, 
o folklore todo, anque sexa porco. Mais unha importancia superior 
teñen as formas da outa cultura: a fala, a poesía, a historia, a filo
sofía, a concia, a orgaización, a religiosidade. Que o pobo conserve 
as suas usanzas é preciso, e os homes de outa cultura non poden, 

se haa facer obra naoional, perder en ningún istante o contauto co 
pobo, que é pra iles de cote un mestre imensamente sabio; o 
folklore ó a fonte vívente de toda cultura racial, mais compre, que 
esta cultura acade aquelas enturas que fan erguer un pobo antre 
os pobos cultos do mundo. 

O nacionalismo galego quer pra Graliza unha cultura propia, 
verdadeiro produto da sua y-alma engebre e original, e por iso 
desbota toda imitanza, todo mimetismo, toda importación d' ideias 
feitas, elaboradas, e non acollé máis que a incorporación de cousas 
alleas de puro procedemento. Ser difrente é ser eisistente. A obra 
allea debe ser coñecida e estimada, mais non imitada, senón su
perada, 

Veleiquí o panto no que o nacionalismo galego pode ser intran
sigente. En todo se pode ceder senón é n-isto. E o noso esprito, o 
noso caraute, o que kai que defender, o noso patrimonio tradicional. 
Millor que ser libres, é ser galegos; máis val ser subditos, máis val 
ser pro bes, que ser un pobo sen alma propia. Un pobo ó unha 
cultura autóctona, ou non é nada. Onde non hai cultura propia, 
non hai pobo, non hai máis que masa, suma de homes sen contido, 
por libres e ricos que poidan ser. O que non pense d' iste geito, 
será autonomista, será federalista, será arredista, mais non será 
nacionalista galego. 

A recostitución económica de Graliza é asunto pra tratado 
aparte. Proponse asegurar o benestar individual e coleitivo de 
todol-os galegos. Os meios pra conseguilo non son arestora meu 
asunto. Somentes direi sobre d' iles de pasada, que eiquí com' en 
todos lados, compre non fiar nos economistas. A economía políteca 
ó unha cencia que parte n-último caso d 'un principio falso: a 
evaluación dos valores económicos en diñeiro, sendo así que os 
valores económicos trascenden o diñeiro. Por iso eu desconfío dos 
economistas e dos técnicos, e non creio en ningunha receta das 
que se teñen dado pra remediar a Graliza. Pode que atinen en pro
bremas parciás; con seguranza trabúcanse no total. 

Ora, todo emprendimento de recostitución económica de Graliza 
ten un lindeiro que endejamáis debe ser traspasado. Iste lindeiro 

ó o que 11' impon a estrutura económico-social de tradición no país, 
tipo d' economía familiar que non somentes representa nos nosos 
días un óptimo, senón que o destruílo sería atentar gravemente 
contra o noso autoctonismo, Quen tal fixera, faría obra antigalega. 

* * 

A recostitución políteca ten un aspeito en col do qual todo o 
que s' insista, ha ser pouco : gobernó axeitado ao modo de ser do 
país, legislación acomodada as necesidades do país, protectiva do 
autoctonismo propio, da cultura galega, da economía galega. 

Por iso, tanto ou máis que o centralismo, compre combater o 
uneformismo que, asimilándonos a térras difrentes, imponnos leis 
e métodos de gobernó feitos pensando n-aquelas e endejamáis 
na nosa. 

A recostitución políteca ten outro aspeuto: liberdade, autono
mía. Diríamos: suma de garantías necesarias pra o noso desenvol-
vemento cultural e económico engebre. Ooido importante íste. 

E pol-o derradeiro: os tres aspeutos —cultural, económico, po-
líteco-— son importantes; mais o cultural e o económico costituyen 
o propiamente sustantivo do nacionalismo galego; o políteco costi-
tuye o adjetivo, instrumental, circustancial, secundario. E pra 
o outro e por mor do outro, e non ao contrario. Quen nono enten-
da así, non penetra na entraña do asunto. 

VIOENTB! Risco. 

(Prohibida a reproduzon). 

DA LINGOA 

Un dos máis fondos probremas que nesíe intre galego laíexan 
na nosa concenza nazonalista, é o que se refire á língoa. 

Dunha parte xurde aisiomatica e imperativa a obriga de falala: 
por mantela nos scus prestixios literarios, pra contribuiré ao seu 
desenrolo e restabrecimento, como demost razón da nosa persoali-
dade racial, e como lexítemo orgulo da nosa diñidadc de pobo; da 
ouíra , a realidade, máis forte que calesqueira razonameníos , amostra 
que moitas vegadas o esforzó non c todo o fecundo que deberá por 
inegabre incomprensión. O galego, de emprego eiscrusivo no noso 
país hastra os reises católecos , caíu despois de tal xeito que cando 
rexurdíu, nos comenzos do dazanove, aparcz cativo, esmirrado, t in-
guido de abondosos localismos e fondas difrenzazóns, enlodado de 
barbarismos e crebado na sua forte unidade doutrora. 

Debemos falar neste galego de fronteira, pra a maor comprensión 
das xeníes? Debemos falar un galego literario e centífico, aínda que 
non se nos entenda ben, que restabreza as formas primeiras e reno-
ve o idioma co zugo do seu propio cerne? Debemos falar ñ a s 
ai tuazóns populares en castelán, reproducindo o roteiro do pobo 
ir landés que fixo a sua propaganda emancipadora en língoa estrana, 
co-a arela da máisima efeiíividade? Debemos, ao cscrebir, suxeitar-
nos no posibre ao xeito por tugués pra alongar os lindeiros da nosa 
xeografía idiomáteca? 

Eu entendo que este probrema do idioma, o maor, o máis rexo, 
o máis xurdio dos que temos pranteiados diante nos, percisa seré 
abranguido con moito tino e suxeitado a unha certa táitica na que non 
se reparou e meditou dabondo; esta é unha responsabilidade que nos 
abafa e pra probala, en boa parte, abonda con sinalar que ainda non 
soupemos espertar —e refírome xa aos meios máis intelcituás do 
noso pobo— unha preocupazón verdadeira en col destes estudos: 
nen temos unha boa gramáteca , nen temos un bón dizonario, nen 
soupemos conquerir que as cntidás máis chamadas a elo —e pol-o 

tanto as máis rcsponsabrcs— cncomenzascn a tarcfa da sua pu-
bricazón. 

En primeiro termo coido que deberíamos suxei íarnos no posibre 
ao por tugués , tanto máis que na maor parte desta posibilidade fica-
r íamos máis dentro das nosas formas orixinarias : Deus por Dios; 
mai por nai; perto (cerca) por preto (que ten outra siñificazón: negro); 
sinos por campas; xanela por venta ou fíesíra; etc., etc., e mellor 
ainda si nos suxei tásemos á ortografía lusitán; centíficamente este c 
o noso camino, e poiíteca i -económecamente os nosos cidos eisten-
deríanse nun dos máis vastos mundos i ingoísíecos. A este respeito 
sería moi comenente unha xuntanza de filólogos lusi táns e galegos 
que unificasen, no posibre, as nosas l íngoas . 

No que se refire ao emprego do idioma, é un pouco máis compri-
cada a custión pol-a imensa cantidade de poboazón estrana, xa 
misturada co-a nosa, que ainda se manten inadaitabre : os cata láns , 
os fomentadores, chegados á nosa beiramar dende os fins do 
dazaoito, soupéronse galeguizar na sua casi íotalidade, mais os 
sor iáns e os maragatos, estes chegados en p roporzóns eistraordi-
narias, mantcñcnse ainda como ñ a s primeiras xornadas do é i sodo . 
Estas xentes, pol-as suas fortunas, supofien hoxe a maor infruenza 
na nosa Terra, e, ainda na posibilidade de asimílalas ou de véncelas, 
convén —é imprescindibre— manterse con eles en conversa. Sexamos 
infreisibres no emprego do idioma: no libro, destinado semprc a 
xentes dunha certa outura mental; na confrenza de tipo académeco, 
sempre de oíntes escolleitos; ñas cartas e calesqueira relazóns fami
liares ou soc iás , e alí onde a fala supoña unha decrarazón ou raíifi-
cazón dos nosos prestixios n a z o n á s . Mais na aituazón poiíteca, en 
troques, entendo en verdade que son molías as ocas ións ñas que é 
comenente o emprego do castelán pra atinxir a maor eficaza ñ a s 
nosas labouras; cntón o idioma é simpresmentes un vieiro d-eispre-
sión ausolutamcntes independentc das ideas que andamos a por en 
razonamento. En calqueira caso o idioma, nos pobos como o noso 
nos que é froito c ispontáneo da coleitividadc, non supon eispresión 
ou decrarazón poiíteca, hastra o eistremo de que temos de ademeíir 
o caso de que poidan eispresarse en galego, non xa ideias antina-
zonalistas, sinón simpresmentes prcocupazóns decraradamente anti
autonomistas. 

Aspeito da maor trascendenza é o impór o idioma nos máis enle-
vados meios soc iás , afastando a vergoña de que a maoría das nosas 
mulleres empreguen l íngoas que non son a nosa porque nela síntensc 
como en situazón de rebaixamento. Non son poneos —confesemolo 

dór idos— os que se gabán de terse imposto púbricamente co-a fala 
sen reparar que aínda teñen por facer sua Vitoria nos propios fogares; 
de non empregar dende a tribúa senón o gaiego, esquecendo que 
ñas suas relazóns familiares máis íntemas non-o empregan. Xeral-
mente estes homes, vencedores na rúa e vencidos no casal, non se 
decatan por acaso que moitas vegadas unha intransixenza —máis 
na aparenza que no fondamentaí— esperta reaizóns opostas á s que 
se desexan conquerir e que unha loita pol-a galeguidade c sempre, 
sempre, unha loita apostóleca na que se teñen de por en movimento 
forzas centrífogas e non cenírípedas, na que se ten de xuntar e non 
de esparexer, na que se ten de xunguir ao pobo nun vencello e nunha 
concenza en que a língoa c —ainda que o primeiro soio un aspeito. 
Trabucadamente fíxose da língoa tema de loita e non campo de loita, 
e os nosos nemigos —como é lóxico— combatiron as nosas verbas 
sen adiantarse a cismar ñas nosas ideias que acaso poideran con
véncelos . Xa se falou infreísibrementes en gaiego contra o arredismo, 
i-esta ancidota supon, na mellor c i rcusíanza, a siñificazón dunha 
íáitica. 

Ouí ro aspeito interesante do pobrema é a unificazón queintentou, 
con moi atinadas bases, o insiñe Pauliños Pedret. Entcndo que debe 
empregarse o idioma unificado en todol-os traballos añonemos ou 
de redaizón, mais non nos s iñados pol-os nosos escritores. Un 
escritor c sempre un faitor no enriquecimento e desenrolo dunha 
língoa: ten o seu estilo, fai á sua maneira, i-elle líceto hastra a in-
venzón de verbas novas sempre que sesuxeiten aos principios filoíó-
xicos fundamentas. O caso é moito máis notabre en intres de ampio 
renacimento, como agora na Galiza, no que se está a facer, de feito, 
un novo tempo ou un novo cicro idiomático. 

A língoa, díxose, é a i-alma dun pobo; c o orgulo dunha cultura; 
é o cerne do grande árbre nazonal. Mais eu digo tamen que unha 
língoa se non é a eispresión dun estado de concenza colcitiva, se non 
ten unha valorizazón loitadora, sinón é, cando menos, un razonal 
estado defensivo, é simpresmentes un feito biolóxeco que pode supór 
moito na proieizón históreca dunha raza, mais pode non supor ren 
no seu porvir. Pra min, no caso noso, no caso dos pobos que lóitan 
por reconquerir a sua persoalidade, non é un feito étneco: c unha 
vountade; non é un efeito: c unha causa. Empreguemos o gaiego, 
pro de tal maneira, que os nosos oíntes perceban en nos o orgulo e 
a forza de manter nosos dercitos de homes, non a cativeza dunha 
necesidade. Que ouvíndonos os uns s ín tase diante un pobo na se
guranza de sí, os outros diante unha cultura certa dos seus vieiros. 

os máis dianíc dun pulo rcxo de rexurdimento, c todos na lediza 
agarimosa dunha fala rica, fermosa, atraíníc; endexamáis dianíe 
unha reaizón de inferioridade, un tópico de partido ou a cobardía de 
refuxiarse nunha trincheira por non ter folgos pra loitar en campo 
aberto. A fala, digo, non é un fin senon un mcio; c pol-a sua natureza 
cispresión, e cousa moi difrente é o que ten de eispresarse. 

ALVARO DAS CASAS. 

CRISIS DA DEMOCRACIA..? 

Estamos nunha hora de crisis de todol-os valores da Cultura oici-
dental, no momento que Europa, na sua siñificación espritual de 
guieiro e avanzada da Cultura en todol-os sensos, parece esborralla-
da, i entra nun ferver de novas ideas, de novas concepciós da Vida, 
que, na política, leva a ensaios que nós non queremos calificar no intre, 
—refírome aos métodos políticos que dende o Mediterrán ao Báltico 
marcan unha faixa perfeitameníe perfilada xeográficamente—, que-
rendo arrebatar o máis grande de todol-os valores, o Home como tal. 

Este remuíño parece que vai tragar e afondar pra sempre as 
conceiciós da Democracia, do gobernó do pobo, como único medio 
de garantizar as Liberdades, a grande conquista da Humanidade, 
s iñaladora dun fito na Historia. A Democracia como sistema de 
gobernó , como creencia, parece chegar ao seu punto final, pra ser 
sustituida por outros sistemas. Non sólo nos pa íses onde foi xa 

90 



desboíada pra levar a cabo novas orgaizacions que teñen ou í ro 
principio, senón nos pobos onde nasce, tópase nun balancín sin que 
se poida augurar ren pol-o seu porvir. O mesmo na Franza, madre e 
xestora da gran Revolución, que na Inglaterra onde a Democracia 
vivía, nos seus principios, denantes que a mcsma Inglaterra, chegóu 
o período álxido esta falla de fe no sistema democrát ico. Nó ta se 
hoxe xá esta crisis na corrente literaria en todol-os países , s íntese 
ista anguria refrexada no libro; son moitos os autores de hoxe que 
dan capital importancia o probrema, non sólo nos campos opostos 
por principio á Democracia, sinón nos pobos onde está máis arrai
gada aparentemente; e asín podemos citar en Inglaterra ó rnáis outo 
prestixio da cencía política no país , o profesor de Londres H . Laski, 
e na Franza a Ch. Benoist, entre outros, os que dan a badalada no 
campo da cencía, avalados pol-o seu fuste iníeleitual, o de tcr máis 
en conta. 

Por outro lado, fora do libro, áchase no campo do periodismo e 
na mesma concencia dos pobos, representados pol-os partidos polí
ticos, este descenso na columna barométrica s iñaladora do peso 
dunha creencia que estivo enchendo a concencia dos pobos por 
máis dun século . 

Se votamos os olios pol-a Europa e miramos a Alemana, a 
Austria, a Italia, a Hungría, etc., —deixando intcncioadameníe a 
Rusia, que ten un matiz distinto— onde non queda xa nin rastro da 
Democracia como sistema de gobernó , como criterio e conccición 
da vida, como valorización do Home frente ao Estado, e logo pra 
todol-os demáis pa í ses onde todo se sacude pol-o seu pé con perigro 
de afondirse, pódese decir que a Democracia val sendo dcsprazada, 
perdcndo, día a día, o que tanto custou á Humanidade conquerir. 

Os Parlamentos debátense anguriados diante aos graves proble
mas que pranteou a pos-guerra e que parece que cada día se agravan 
e non levan camiño de solución; falla eficacia na rápida e indis-
pensabel solución d' estes problemas; e a loita de partidos, dentro 
dos Parlamentos, fáinos cada día tan diferenciados, que fai imposibel 
a solución dos problemas económicos e políticos nun senso de ben 
nacional, no senso de paz e concordia entre cada unha das opiniós 
que agrupan arredor de sí un conxunío de c ibdadáns . Non parece o 
Mundo de hoxe máis que aquel pintado por Hobbes referíndose a 
unha suposta edade primitiva, na que cada home era lobo pra outro 
home, ou que vai cumprirse a profecía de Cristo: a do fin do Mundo. 

Diante deste espectáculo parece que non hai máis que un remedio, 
buscar un método de unidade, buscar o sistema de someter todal-as 

voníadcs á voníade dun home, baixo distintas formas; parece que 
non hai máis remedio que desbotar a Democracia como creencia e 
como conceición da Vida. 

Pro nós non pensamos asín; que os Parlamentos non responden 
á sua función moitas vegadas, que non son un meio axcitado pra 
solventar e arranchar a vida d' un Estado, non-o negamos; mais c 
perciso observar que o Parlamento non c a Democracia, que os re
cursos da Democracia son moitos, teóricamente pódese decir que 
son tantos como habitantes ten un país , que os membros dos Parla
mentos son, baixo unha ficción, representantes dunha Nazón, sobor 
da que se ergue un Estado, c cando esta ficción non se transforma 
en realidade, non podemos decir que a Democracia e o Parlamento 
fracasaron, porque o que pasa c que hai un Parlamento, hai un 
Estado que non responde a un contido nazonal. 

Por outro lado os Parlamentos non sirven como instrumentos 
de gobernó, según nos ensiña a esperiencia nos grandes Estados, 
porque aínda no caso máis favorabel no que o Estado responda a 
unha Nazón con un elemento aglutinante, común pra todo o pobo e 
todo o territorio, existen sempre elementos diferencias que é perciso 
ter en conta nunha laboura de gobernó . E como decíamos denantes, 
un Parlamento constituido baixo a ficción de ser representante da 
opinión dun pobo, no que aos problemas políticos se refire, pode 
ser no que este ten de común, mais non naquelo que constituic os 
elementos diferencias das partes que fan o todo. 

Pol-a contra, o réximen parlamentario como manifestación da 
Democracia, non creba nos pequeños Estados que son pequeñas 
Nazós , como Bélxica, Dinamarca, etc. Porque ademáis uestes pobos 
cúmprese o control necesario da xestión dos ó r g a o s de gobernó do 
Estado, máis doadamente, pol-os democrát icos meios do plebiscito 
e a intervención direita pol-a iniciativa popular. 

Logo podemos concluir afirmando que nos pequeños Estados, 
ñas pequeñas Nazós , a Democracia non perigra, porque son as 
grandes Democracias; grandura que non está na eistensión, s inón 
na intcnsidade.s 

XOHAN BRAÑAS. 

92 



DA NOSA PROPIA COMTEMPRAZON 

Andan a botarnos na cara, como si fose unha marca de infelici-
dade, o noso esecsivo lirismo e o íempo que asegún din perdemos 
en andar a ollar a ierra c a paisaxe e a dormirnos na sua coníem-
prazón. Eu non digo que teña habido, c haxa ainda, lirismos choróns 
c con íemprazóns inúteis co-as que se quería facer ver á s xeníes unha 
caníidade de sentimenfo e sensibilidade que verdadeiramente non se 
íiña. Parvos, pedantes e homes valdeiros há inos sempre e segui ráos 
habendo en todol-os campos i-cn todal-as lati tús. Pro a verdade é 
que si nos non temos xa conquerido o que verdadeiramente percisa-
mos, o que por dereito nos pertence, é pcrcisamcntc porque non nos 
temos ollado dabondo. Agora ben; cando se fala deste ollarse, hase 
de entender que se fala de partes equilibradas de cerebro c senti-
mento. 

Na nosa haxiografía monacal temos un S. Ero de Armentcira que 
se durmcu cen anos ouvindo cantar un reiseñor; ao cabo deles era 
igoal a sí mesmo, pro todo se tiña trocado arredor, i-ele tivo que re
facerse pensando e sentindo sobre de sí e sobre do entorno pra vol-
tar a toparse entre as cousas i-entre os homes e poder convivir con 
eles. Pra nos non houbo reiseñores de encantamento, pro houbo la-
bazadas na testa, dadas con mans rexas, que tamén fan dormir, c 
dormindo estivemos sobre nos mesmos catroecntos anos. Agora 
temos acordado e, craro está, t opémonos igoales a nós mesmos 
como si o tempo non tivese pasado. Pro un s o n ó de catroecntos de 
anos é máis que unha morte curta, c casi que unha morte, e nel for
zosamente moitas cousas se teñen enquistado, atrofiado, como si 
fosen morrendo, c nós agora temos de o l í amos ben e moito pra ir 
acordando o que ainda dentro de nós está a dormir, hastra que vol-
temos a ser nós dun xcito total. E temos de coidar moito non ir a 
apaña r fora, engadindo cousas cstranas ao que nós somos dun xeito 
formal, o que temos en nós ainda que esteña alá dentro esquecido 
nun s o n ó . 

Non hai moito fempo Waldo Franck cruzou o continente ameri-
cán, dcñde as suas té r ras nórdicas deica as augas do Prata, prc-
goando aquel seu mensaxe vivo, como un evanxcu de redenzón, pra 
todol-os pobos que acaban de nacer: buscádevos a vos mesmos; s ó 
cando seipades profundamente o que sodes poderedes saber a onde 
ides e qué queredes; non sigades a ninguen; oüádevos a vos; s ó 
cando seipades a onde ides e qué queredes poderedes obrar con efi-
cencia. 

Eu coido que acordar dun sonó longo é igoal que o nacer, co-a 
difrenza que se teñen emprendido moiías cousas. E as í nós somos 
tamén un pobo recén nacido e podemos apañar pra nós o pregón do 
W. Franck, si non esquecemos que unha boa parte nosa está no ontc 
perdido, na soma dos séculos , e que hoxe somentes a Terra, a pai-
saxe —que eiquí é algo máis fondo que repouso de señor i tos cida-
dáns , e recramo de turistas, e ainda que térra de labourar— somen
tes ela nos pode dar o segredo do noso ser. A nosa difrenza eos 
pobos auténticamente novos é que temos historia, e un feito e por 
tanto un deber e un vieiro xa trazado que nos impide andar a ensaiar; 
temos pois que descobrir ese vieiro e iré dereitamente a ele. Pro este 
camiño noso non pode ser o mesmo de onte: quedar íamos cravados 
nun a rca í smo morto, pois si é certo que nós somos os mesmos, v i 
mos a vivir nun tempo que xa non é aquele. É perciso que nos cono-
zamos a nós mesmos e conozamos a vida de hoxe, e ainda, e millor, 
a vida de mañán, pra poder levar a cabo a laboura do noso pobo. 
Pro han seré uns conocimentos parexos, perfeilamente equilibrados, 
de xeito que non pese máis nen o snobismo nen o a rca í smo; de xeito 
que non pretendamos ser perfeitamente estranos ao mundo nen tan 
universas que deixemos de ser n ó s . É laboura pra non feita por ra
paces, nen con tempo contado. É moi fácil chantarse nunha postura, 
enxergar uns cantos tópicos con unhas cantas r azóns , c botarse a 
correr por un vieiro caíquerá, mais compre ter en conta que canto se 
faga sen asentar denantes os cimentos será un labourar valdeiro, 
será sementeira que non dará añada . Do mesmo xeito é fácil enea-
miñarse por vieiros xa feitos por outros homes, e pra outros pobos 
semellantes ao noso, pro non igoás , mais esto ser ía moito máis pre-
xudicial, porque cando t ivésemos andado un bó anaco dése camiño 
deca ta r íamonos de que non era o noso e feriamos que tornar a des
ándalo, perdendo o tempo c o esforzó. 

É lei de todol-os pobos recén nacidos, como é de todol-os pica
ros, facer cousas infantís, e quizaes sexa inevitabre como o é que un 
picaro leve duras cotenadas nos seus xogos, pro esto non quita pra 

que deban pórse todol-os medios pra cviíalo, e máis é n t r e n o s que si 
somos recen nacidos non somos picaros. Eu coido que entre nos, 
avalado por esa cousa noxenta que c a boa vountade, houbo e hai 
moiías cousas de picaros; cargando un pouco quizaes se poidera 
decir que casi que todo foi un xogo de picaros, e non se pode seguir 
as í . Botémoslle a culpa en primeiro logar á pasividadc das xentes: 
non se pode facer laboura grande sen grande masa, pro a masa haina 
que ir a buscar, haina que sacar do seu sonó , haina que facer agoirar 
de anceios concretos, c non se fai esto cando son cairo homes a tra-
ballar, e moito menos cando deses cairo homes dous non saben a 
onde van, e van como picaros diante da tropa, sen que haxa tropa. 
E calemos sobre desto ainda que hai moito que decir, porque non 
esquecemos que é máis facedeiro criticar que facer. 

Indudabrcmente toda laboura creadora tense que asentar na al
ción máis ampria e decidida, pro esa alción será un xogo si denaníes 
non gastamos moitas horas en cismar i-en sentir. Eiquf tendes como 
non c tempo perdido ese noso estarnos a ollar como si nos esíivc-
semos adourando, si nele alenta un desexo fondo de acadar o noso 
ser máis íntimo. Ollando a paisaxe pintará o pintor e cantará o poe
ta, si han seré auténticamente nosos, porque na paisaxe está o cerne 
do noso ser. 1-é ñas verdás que descobren os poetas onde se alopan 
as esenzas da ialma dos pobos. 

Todo movimcnto de emancipación dun pobo, ha ser inicial e fon-
damentc movimento cultural, máis ainda si é un pobo que renaz. 
Ollando á lixeira paréz que nunha época com-esía, en que todo está 
movéndose sobre un eixe materialista, han valer mol pouco certas 
ramas da cultura que máis ben queren contradecir ese senso mate
rialista. E máis ainda si o primeiro anecio deste movimento de eman
cipación, ten unha marcada sinal de economía. Pro si se olla fonda-
mente, morre a contradición. A crisis aitual do mundo percisa dunha 
solución marcadamente materialista: é somentes nun probrema da 
distribución da riqueza e da produción; é simplementes facer que o 
home traballe pra vivir e viva, e non como agora que vive pra traba-
llar e non pode vivir. Cando a maior parte dos homes están a morrer 
de fame habendo riqueza e produción máis que suficente pra que to
dos vivan ben, é criminal pensar noutra cousa que na solución deste 
fondo probrema. Pro esto que é probrema universal, e percisa pol-o 
tanto de solucións universás , ha seré en cada pobo solucionado con 
un matiz que se axeite totalmentes á sua contestura íntima, e pra esto 
é primeiro que cada pobo se conoza fondamente. Eis ehí desfeita a 
conlradición. 

Pro voltando ao que es t ábamos , si un movimenío se enxerga por 
un vieiro netamente político, ten de atender con preferencia á vida e 
gobernó do pobo, á solución dos seus probremas máis vivos, e ten 
de facer un estudo fondo des íes probremas, estudo que ten de estar 
acentuado percisameníe nouí ro movimenío de caráiícr netamente cul
tural anque ele seña someníes aición. 

É indudabre que es ías duas ramas do movimenío de emancipa
ción do noso pobo, esíán en pé, e ainda que íefien xa no scu haber 
moiíos feiíos laudabres; pol-o íanío ún como ouíro teñense, ao meu 
ver, que arrepentir de graves erros, e máis ainda de grandes pasi-
vidás que foron culpa de que non se íeñan conquerido molías cousas. 

Pro íémonos alongado xa en demasía pra chegar eiquí como pren
didos nun írabucamenío que eu coido que non c íal. É cousa de vo l -
íar ouíro día a falar máis ordeadamente de cada cousa, pra saber si 
nos entendemos ou non. 

Lois MANTEIGA. 

